ԱՄՓՈՓԱԹԵՐԹ
«Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» ՀՀ կառավարության որոշման 

նախագծի /այսուհետ` Նախագիծ/ վերաբերյալ ՀՀ կառավարության աշխատակազմի իրավաբանական վարչությունից ստացված եզրակացության
	N
	Առաջարկության բովանդակությունը
	Կատարված փոփոխությունները, իսկ չընդունման դեպքում՝ հիմնավորումները

	1
	Նախագծի նախաբանից անհրաժեշտ է հանել <<(այսուհետ` օրենք) 4-րդ հոդվածի 1-ին մասը,>> բառերը
	Ընդունվել է, նշված բառերը հանվել են նախագծից

	2
	Նախագծի 2-րդ կետի 1-ին ենթակետի <<բ>> պարբերությունը հակասում է ՀՀ Սահմանադրության 6-րդ հոդվածին և <<Գնումների մասին>> ՀՀ օրենքի (այսուհետ` օրենք) 5-րդ հոդվածի 1-ին մասի 1-ին կետին
	Քննարկվել և համաձայնեցվել է: Նախատեսվող կարգերը չեն հանդիսանալու նորմատիվ բնույթ կրող իրավական ակտեր

	3
	Նախագծի 2-րդ կետի 2-րդ ենթակետի մասով անհրաժեշտ է ներկայացնել ՀՀ ֆինանսների նախարարին նման լիազորություն վերապահող օրենքի նորմը՝ ՀՀ Սահմանադրության 6-րդ հոդվածի պահանջներին համապատասխան
	Քննարկվել  և համաձայնեցվել է: Լիազորությունը բխում է "Գնումների մասին" ՀՀ օրենքի 16-րդ հոդվածի 2-րդ մասի 4-րդ կետից

	4
	Նախագծի 2-րդ կետի 4-րդ ենթակետի լրացուցիչ հիմնավորման կարիք ունի, քանի որ օրենքի 57-րդ հոդվածով նման դրույթ սահմանված չէ, այլ ընդհակառակը նշվում է, որ դրա պահանջները չեն տարածվում մինչև օրենքն ուժի մեջ մտնելն սկսած և չդադարած, ինչպես նաև կնքված և գործող գնման գործարքների վրա, իսկ դրանց հետ կապված հարաբերությունները կարգավորվում են այդ գործարքների կնքման պահին գործող իրավական ակտերով
	Քննարկվել և համաձայնեցվել է: "Գնումների մասին" 16.12.16թ. N ՀՕ-21-Ն ՀՀ օրենքը չի նախատեսում գնումների կատարում շրջանակային համաձայնագրերի միջոցով: Շրջանակային համաձայնագրի կնքումն ինքնին չի հանդիսանում գնման գործարք և տվյալ դեպքում խոսքը վերաբերում է այդ համաձայնագրերը դադարեցնելուն: Իսկ եթե կան գնման գործարքներ, որոնք կնքվել են շրջանակային համաձայնագրերի հիման վրա, ապա այդ գործարքները օրենքի 57-րդ հոդվածի ուժով կգործեն մինչև դրանցով սահմանված պարտավորությունների ողջ ծավակով կատարումը: 

	5
	Նախագծի հավելվածի 1-ին կետում անհրաժեշտ է ներկայացնել <<փակ պարբերական մրցույթներով գնումների հետ կապված հարաբերությունները>> բառերի ներառման համար օրենքով սահմանված իրավական հիմքը
	Ընդունվել է, կարգի 1-ին կետից հանվել է <<փակ պարբերական մրցույթներով գնումների հետ կապված հարաբերությունները>> բառերը

	6
	Նախագծի հավելվածի 3-րդ կետի վերաբերյալ հարկ է հաշվի առնել, որ նման նորմեր կարող են սահմանվել միայն ՀՀ Սահմանադրությամբ և օրենքներով ուղղակիորեն սահմանված լիազորությունների շրջանակներում
	Քննարկվել է, ընդունվել է ի գրտություն

	7
	Նախագծի հավելվածի 4-րդ կետը չի համապատասխանում օրենքի 2-րդ հոդվածի 1-ին մասի 23-րդ կետին
	Ընդունվել է, կարգի 4-րդ կետը խմբագրվել է

	8
	Նախագծի հավելվածի 7-րդ կետի 1-ին ենթակետի <<գ>> պարբերության և 2-րդ ենթակետի մեջ սահմանված բացառությունները նախատեսված չեն համապատասխանաբար օրենքի 26-րդ հոդվածի 1-ին մասով և 16-րդ հոդվածի 3-րդ մասի 4-րդ կետով
	Քննարկվել  և համաձայնեցվել է: Տվյալ դեպքում խոսքը գնում է կենտրոնացված եղանակով գնումների կատարման դեպքում գնահատող հանձնաժողովի ձևավորման մասին 

	9
	Նախագծի հավելվածի 8-րդ կետի 1-ին ենթակետում <<կազմակերպման>> բառից հետո անհրաժեշտ է լրացնել <<և համակարգման>> բառերը՝ ղեկավարվելով օրենքի 16-րդ հոդվածի 3-րդ մասի 1-ին կետով
	Ընդունվել է, կարգի 8-րդ կետի 1-ին ենթակետում կատարվել է լրացում

	10
	Նախագծի հավելվածի 14-րդ կետի 1-ին ենթակետի մեջ սահմանված բացառությունները նախատեսված չեն օրենքի 26-րդ հոդվածի 1-ին մասի 1-ին կետով
	Քննարկվել  և համաձայնեցվել է: Տվյալ դեպքում խոսքը գնում է փակ պարբերական մրցույթի կազմակերպման համար անհրաժեշտ սկզբնական պայմանագրերի կնքման մասին, որի իրականացման համար բացակայում է գնահատող հանձնաժողով ձևավորելու անհրաժեշտությունը, հետևաբար նաև վերջինիս կողմից նախաորակավորման հայտարարության  հաստատման լիազորության իրականացումը 

	11
	Նախագծի հավելվածի 19-րդ կետի 1-ին ենթակետում անհրաժեշտ է հստակեցնել, թե արդյոք այն վերաբերվում է 70 մլն. դրամը գերազանցելու դեպքերին
	Ընդունվել է, հավելվածի 19-րդ կետի 1-ին ենթակետում ավելացվել է «մինչև» բառը

	12
	Նախագծի հավելվածի 23-րդ կետի 1-ին ենթակետը չի համապատասխանում օրենքի 2-րդ հոդվածի 1-ին մասի 24-րդ կետին
	Ընդունվել է, հավելվածի 23-րդ կետի 1-ին ենթակետը հանվել է նախագծից

	13
	Նախագծի հավելվածի 23-րդ կետի 4-րդ ենթակետը, 34-րդ կետի 3-րդ ենթակետը սահմանում են ՀՀ կառավարության համար իրավական ակտ ընդունելու լիազորություն, որը սահմանված չէ խնդիրը կարգավորող օրենքի 18-րդ հոդվածի 7-րդ մասով
	Քննարկվել  և համաձայնեցվել է: Տվյալ դեպքում խոսքը վերաբերում է "Գնումների մասին" ՀՀ օրենքի 18-րդ հոդվածի 7-րդ կետի կիրառմանը, որը իրականացման կարգի սահմանման լիազորությունը ՀՀ կառավարությունը պետք է իրականացնի նույն օրենքի 5-րդ հոդվածի 1-ին 6-րդ կետի հիման վրա:

	14
	Նախագծի հավելվածի 23-րդ կետի 5-րդ ենթակետի աղյուսակի 27-րդ տողում անհասկանալի ով և ինչ չափանիշներով է որոշելու՝ որոնք են <<առանձնակի նպաստավոր պայմանները>>
	Ընդունվել է, հանվել են «պատվիրատուի համար առանձնակի նպաստավոր պայմաններ» բառերը

	15
	Նախագծի հավելվածի 32-րդ կետի 15-րդ ենթակետում ՀՀ ֆինանսների նախարարին տրվում է իրավաբանական անձանց՝ այդ թվում բանկերի իրավունքները սահմանափակող իրավական ակտի ընդունման իրավասություն, որն անհրաժեշտ է հիմնավորել օրենքի համապատասխան լիազորող նորմով՝ ՀՀ Սահմանադրության 6-րդ հոդվածին համապատասխան և ստանալ ՀՀ կենտրոնական բանկի կարծիքը
	Ընդունվել է, կարգի 32-րդ կետի 15-րդ ենթակետը շարադրվել է այլ խմբագրությամբ

	16
	Նախագծի հավելվածի 33-րդ կետի 12-րդ ենթակետում անհասկանալի է ինչ համաձայնագրի մասին է խոսքը
	Քննարկվել  և համաձայնեցվել է: Խոսքը գնում է այն դեպքերի մասին, երբ պայմանագիրը կնքվել է առանց ֆինանսական միջոցների և հետագայում միջոցներ նախատեսվելու դեպքում, որպեսզի կողմերը կարողանան իրականացնել ստանձնված իրավունքները և պարտականությունները, այդ մասին կնքում են համաձայնագիր

	17
	Նախագծի հավելվածի 57-րդ կետն առաջարկում ենք վերանայել, քանի որ ՀՀ կառավարությունը 2011 թվականից ի վեր սահմանել է ոչ թե դեպքերը, այլ յուրաքանչյուր կոնկրետ դեպքում որոշում է կայացրել գործոնները որպես կողմերից անկախ համարելու կամ չհամարելու վերաբերյալ
	Ընդունվել է, կարգի 57-րդ կետը շարադրվել է այլ խմբագրությամբ

	18
	Նախագծի հավելվածի 69-րդ կետի 1-ին ենթակետը <<առնվազն յոթ>> բառերի մասով չի համապատասխանում օրենքի 24-րդ հոդվածի 1-ին մասի 3-րդ կետի պահանջներին
	Քննարկվել  և համաձայնեցվել է: Օրենքի 24-րդ հոդվածի  1-ին մասի 3-րդ կետով նախաորակավորման հայտերի ներկայացման համար նախատեսվող ժամկետը սահմանվել է առնվազն հինգ օրացուցային օր: Նույն օրենքի 5-րդ հոդված 1-ին մասի 6-րդ կետի հիման վրա ՀՀ կառավարությունը հաստատում է գնում կատարելու ընթացակարգերի կիրարկման կարգը և դրանց առանձնահատկությունները: Նշված նորմով տրված իրավասության շրջանակում ՀՀ կառավարությունը սահմանում է այլ ժամկետ, որը պակաս չէ օրենքով սահմանված ժամկետից

	Նախագծի հավելվածի 69-րդ կետի 2-րդ ենթակետի վերաբերյալ հարկ է ներկայացնել դրանում նշված բացառության օրենքով սահմանված հիմքը
	Քննարկվել  և համաձայնեցվել է: Խոսքը գնում է փակ պարբերական մրցույթի կազմակերպման համար անհրաժեշտ սկզբնական պայմանագրերի կնքման մասին, որի ժամանակ բացակայում է գնվելիք, կոնկրետ բնութագրեր ունեցող գնման առարկան: Հետևաբար նախաորակավորման հայտարարությամբ չեն կարող սահմանվել լիցենզիային և մասնակիցների որակավորմանը ներկայացվող պահանջներ

	Նախագծի հավելվածի 71-րդ կետի 2-րդ ենթակետի <<դ>> պարբերությունը մասամբ չի համապատասխանում օրենքի 6-րդ և 23-րդ հոդվածների պահանջներին, քանի որ կարգի 23-րդ կետի 6-րդ ենթակետի հիմքը հանդիսանում է օրենքի 23-րդ հոդվածի 1-ին մասի 2-րդ կետը, իսկ օրենքի 6-րդ հոդվածի 1-ին մասի բացառությունը վերաբերվում է միայն օրենքի 23-րդ հոդվածի 1-ին մասի 1-ին, 3-րդ, 4-րդ և 5-րդ կետերով նախատեսված ընթացակարգով գնում կատարելու դեպքերին
	Ընդունվել է, 71-րդ կետի 2-րդ ենթակետի «գ» պարբերությունում կատարվել է լրացում, իսկ «դ» պարբերությունը հանվել է նախագծից

	Նախագծի հավելվածի 72-րդ կետը չի համապատասխանում ՀՀ քաղաքացիական օրենսգրքի 297-րդ հոդվածի 1-ին մասի պահանջներին, քանի որ իրավաբանական անձանց կողմից կնքվող գոծարքները պարտադիր պետք է ունենան գրավոր ձև, որը նույն օրենսգրքի 296-րդ հոդվածի համաձայն պետք է կնքվի փաստաթուղթ կազմելու միջոցով, որն արտահայտում է գործարքի բովանդակությունը և ստորագրված է գործարք կնքող անձի կամ անձանց կամ նրանց կողմից պատշաճ ձևով լիազորված անձանց կողմից
	Ընդունվել է, կարգի 72-րդ կետը շարադրվել է այլ խմբագրությամբ

	Նախագծի հավելվածի 77-րդ և 78-րդ կետերում <<նախնական պայմանագիր>> եզրույթի կիրառումը խնդրահարույց է, քանի որ ՀՀ քաղաքացիական օրենսգրքի 445-րդ հոդվածի համաձայն նախնական պայմանագրով կողմերը պարտավորվում են ապագայում կնքել գույք հանձնելու, աշխատանքներ կատարելու կամ ծառայություններ մատուցելու մասին պայմանագիր (հիմնական պայմանագիր)` նախնական պայմանագրով նախատեսված պայմաններով, մինչդեռ առաջարկվող կարգավորումների դեպքում նախնական պայմանագրում չեն սահմանվում ապագա պայմանագրի պայմաններ և մատակարարը կարող է նույն իսկ հայտ չներկայացնել
	Ընդունվել է հավելվածի 77-րդ և 78-րդ կետերում «նախնական» բառը փոխարինվել է «սկզբնական» բառով

	Նախագծի հավելվածի 80-րդ կետով սահմանված ժամկետները չեն համապատասխանում օրենքի 22-րդ հոդվածի 3-րդ մասով սահմանված ժամկետին
	Քննարկվել  և համաձայնեցվել է: Օրենքի 22-րդ հոդվածի 3-րդ մասով հայտերի ներկայացման համար նախատեսվող ժամկետը սահմանվել է առնվազն չորս աշխատանքային օր: Նույն օրենքի 5-րդ հոդված 1-ին մասի 6-րդ կետի հիման վրա ՀՀ կառավարությունը հաստատում է գնում կատարելու ընթացակարգերի կիրարկման կարգը և դրանց առանձնահատկությունները: Նշված նորմով տրված իրավասության շրջանակում ՀՀ կառավարությունը սահմանում է այլ ժամկետ, որը պակաս չէ օրենքով սահմանված ժամկետից

	Նախագծի հավելվածի 101-րդ կետում <<գերատեսչության>> բառն անհրաժեշտ է փոխարինել <<մարմնի>> բառով
	Ընդունվել է, կարգի 101-րդ կետում կատարվել է փոփոխություն

	Նախագծի հավելվածի 104-րդ կետից բխում է, որ իրավաբանական անձ հանդիսացող ՊՈԱԿ պատվիրատուների անունից պայմանագրեր են կնքելու լիազոր մարմինները: Այս պարագայում խնդիր կարող է առաջանալ <<Պետական ոչ առևտրային կազմակերպությունների մասին>> ՀՀ օրենքի և ՀՀ քաղաքացիական օրենսգրքի տեսանկյունից: Մասնավորապես նշված օրենքի 17-րդ հոդվածի համաձայն կազմակերպության անունից հանդես է գալիս և գործարքներ է կնքում գործադիր մարմինը: Բացի այդ ՀՀ քաղաքացիական օրենսգրքի 346-րդ հոդվածի համաձայն պարտավորությունը պարտականություններ չի ստեղծում որպես կողմ չմասնակցող անձանց (երրորդ անձանց) համար: Այս տեսանկյունից անհասկանալի ինչ լիազորությունների հիման վրա է լիազոր մարմինը հանդես գալու ՊՈԱԿ-ի անունից քաղաքացիաիրավական պայմանագիր կնքելիս
	Ընդունվել է, կարգի 102-րդ կետում կատարվել է լրացում 

	Նախագծի հավելվածի 105-րդ կետում ՀՀ ֆինանսների նախարարին տրվող լիազորությունը (բացառությամբ ձևի սահմանման), անհրաժեշտ է հիմնավորել օրենքի համապատասխան նորմով
	Քննարկվել  և համաձայնեցվել է: Խոսքը գնում է "Գնումների մասին" ՀՀ օրենքի 16-րդ հոդվածի 2-րդ մասի 7-րդ կետի ա) պարբերության հիման վրա ՀՀ ֆինանսների նախարարության կողմից գնման գործարքների հաշվառման գործընթացը կանոնակարգելու անհրաժեշտությամբ


